
 

 

ÁKVÖRÐUN SAMEIGINLEGU EES-NEFNDARINNAR   

nr. 317/2023 

frá 8. desember 2023 

um breytingu á II. viðauka (Tæknilegar reglugerðir, staðlar, prófanir og 

vottun) við EES-samninginn 

SAMEIGINLEGA EES-NEFNDIN HEFUR, 

með vísan til samningsins um Evrópska efnahagssvæðið („EES-samningurinn“), 

einkum 98. gr., 

og að teknu tilliti til eftirfarandi: 

1) Fella ber inn í EES-samninginn reglugerð Evrópuþingsins og ráðsins 

(ESB) 2019/1020 frá 20. júní 2019 um markaðseftirlit og samræmi vara 

við kröfur og um breytingu á tilskipun 2004/42/EB og reglugerðum (EB) 

nr. 765/2008 og (ESB) nr. 305/2011 (1). 

2) Fella ber inn í EES-samninginn framkvæmdarreglugerð framkvæmda-

stjórnarinnar (ESB) 2021/1121 frá 8. júlí 2021 þar sem tilgreindar eru upp-

lýsingar um tölfræðileg gögn, sem aðildarríkin eiga að leggja fram að því 

er varðar eftirlit með vörum sem koma inn á markað Sambandsins, með 

tilliti til öryggis og samræmi vara (2). 

3) Fella ber inn í EES-samninginn framkvæmdarreglugerð framkvæmda-

stjórnarinnar (ESB) 2022/1267 frá 20. júlí 2022 um að tilgreina verklags-

reglur við tilnefningu prófunarstöðva Sambandsins vegna markaðseftirlits 

og sannprófunar á samræmi vöru við kröfur í samræmi við reglugerð Evr-

ópuþingsins og ráðsins (ESB) 2019/1020 (3).  

4) II. viðauki við EES-samninginn breytist því í samræmi við það. 

TEKIÐ EFTIRFARANDI ÁKVÖRÐUN: 

1. gr. 

Eftirfarandi breytingar eru gerðar á II. viðauka við EES-samninginn: 

1. Eftirfarandi undirlið er bætt við 9. lið (tilskipun Evrópuþingsins og ráðsins 

2004/42/EB) í XVII. kafla: 

„– 32019 R 1020: Reglugerð Evrópuþingsins og ráðsins (ESB) 2019/1020 

frá 20. júní 2019 (Stjtíð. ESB L 169, 25.6.2019, bls. 1).“ 

  

(1)  Stjtíð. ESB L 169, 25.6.2019, bls. 1. 

(2)  Stjtíð. ESB L 243, 9.7.2021, bls. 37. 

(3)  Stjtíð. ESB L 192, 21.7.2022, bls. 21. 



 

 

2. Eftirfarandi breytingar eru gerðar á lið 3b (reglugerð Evrópuþingsins og 

ráðsins (EB) nr. 765/2008) í XIX. kafla: 

i) Eftirfarandi er bætt við: 

„, breytt með:  

– 32019 R 1020: Reglugerð Evrópuþingsins og ráðsins (ESB) 

2019/1020 frá 20. júní 2019 (Stjtíð. ESB L 169, 25.6.2019, bls. 1).“; 

ii) Aðlögunartexti b) fellur brott. 

3. Eftirfarandi er bætt við á eftir lið 3ua (framkvæmdarreglugerð framkvæmda-

stjórnarinnar (ESB) 2020/1668) í XIX. kafla: 

„3v. 32019 R 1020: Reglugerð Evrópuþingsins og ráðsins (ESB) 2019/1020 

frá 20. júní 2019 um markaðseftirlit og samræmi vara við kröfur og um 

breytingu á tilskipun 2004/42/EB og reglugerðum (EB) nr. 765/2008 og 

(ESB) nr. 305/2011 (Stjtíð. ESB L 169, 25.6.2019, bls. 1). 

Ákvæði reglugerðarinnar skulu, að því er samning þennan varðar, 

aðlöguð sem hér segir:  

a) Skilja ber vísanir til löggjafar Sambandsins sem vísanir til EES-

samningsins, nema annað sé tekið fram. 

b) Ákvæðum 3. gr. er breytt sem hér segir: 

i) í 24. mgr. er orðunum „eða tollyfirvöld EFTA-ríkjanna sem 

bera ábyrgð á að beita tollalöggjöf og öll önnur yfirvöld EFTA-

ríkjanna sem samkvæmt landslögum hafa vald til að beita 

tiltekinni tollalöggjöf“ bætt við á eftir tilvísuninni í reglugerð 

(ESB) nr. 952/2013; 

ii) í 25. mgr. er orðunum „eða, að því er varðar EFTA-ríkin, sam-

svarandi ferli í samræmi við innlenda tollalöggjöf þeirra“ bætt 

við á eftir tilvísuninni í reglugerð (ESB) nr. 952/2013; 

iii) í 26. mgr. er orðunum „eða innan tollsvæðis EFTA-ríkjanna“ 

bætt við á eftir orðunum „tollsvæðis Sambandsins“. 

c) Í 2. mgr. 14. gr. gilda orðin „þ.m.t. meginreglur sáttmála Evrópu-

sambandsins um grundvallarréttindi“ ekki um EFTA-ríkin. 

d) Í 3. og 4. mgr. 25. gr. og í annarri undirgrein 4. mgr. 28. gr., ber að 

skilja tilvísanir til reglugerðar (ESB) Evrópuþingsins og ráðsins 

(ESB) nr. 952/2013, að því er varðar EFTA-ríkin, sem tilvísanir til 

samsvarandi ákvæða innlendrar tollalöggjafar.  



 

 

e) Að því er Liechtenstein varðar, skulu landslög gilda um skyldur yfir-

valda sem tilgreindar eru samkvæmt 1. mgr. 25. gr.  

f) Vörur sem fluttar eru út frá Liechtenstein til hinna samningsaðilanna 

geta sætt eftirliti í samræmi við 25. til 28. gr. þegar þær koma inn á 

EES-svæðið. 

g) Ákvæði 2. mgr., 4. mgr. og 6. mgr. 25. gr. og 6. mgr. 34. gr. gilda 

ekki um Liechtenstein. 

h) Ákvæði 4. mgr. 26. gr. gilda ekki að því er varðar EFTA-ríkin. 

i) Í 28. gr., að því er varðar EFTA-ríkin, orðast „gagnavinnslukerfi 

tollyfirvalda“ sem „hvers kyns tilkynningu sem gefin er út til 

hlutaðeigandi aðila í samræmi við landsbundna málsmeðferð“.  

j) EFTA-ríkin skulu taka fullan þátt, án atkvæðisréttar, í samstarfsneti 

Sambandsins um að vörur samræmist kröfum í samræmi við gr. 29-

31. Eftirlitsstofnun EFTA skal taka þátt sem áheyrnarfulltrúi. 

3va. 32021 R 1121: Framkvæmdarreglugerð framkvæmdastjórnarinnar 

(ESB) 2021/1121 frá 8. júlí 2021 þar sem tilgreindar eru upplýsingar um 

tölfræðileg gögn, sem aðildarríkin eiga að leggja fram að því er varðar 

eftirlit með vörum sem koma inn á markað Sambandsins, með tilliti til 

öryggis og samræmi vara (Stjtíð. ESB L 243, 9.7.2021, bls. 37). 

Ákvæði framkvæmdarreglugerðarinnar skulu, að því er samning þennan 

varðar, aðlöguð sem hér segir: 

a)  Í c-lið 1. mgr. og 4. mgr. 1. gr., ber að skilja tilvísanir til framseldrar 

reglugerðar framkvæmdastjórnarinnar (ESB) 2015/2446, að því er 

varðar EFTA-ríkin, sem tilvísanir til samsvarandi ákvæða innlendrar 

tollalöggjafar.  

b) Í c-lið ix-liðar 1. mgr. 1. gr, koma orðin „ákvæði EES-samningsins“ 

í stað orðanna „löggjöf Sambandsins“. 

3vb. 32022 R 1267: Framkvæmdarreglugerð framkvæmdastjórnarinnar 

(ESB) 2022/1267 frá 20. júlí 2022 um að tilgreina verklagsreglur við 

tilnefningu prófunarstöðva Sambandsins vegna markaðseftirlits og 

sannprófunar á samræmi vöru við kröfur í samræmi við reglugerð Evr-

ópuþingsins og ráðsins (ESB) 2019/1020 (Stjtíð. ESB L 192, 21.7.2022, 

bls. 21).“ 

4. Eftirfarandi undirlið er bætt við 1. lið (reglugerð Evrópuþingsins og ráðsins 

(ESB) nr. 305/2011) í XXI. kafla: 

„–  32019 R 1020: Reglugerð Evrópuþingsins og ráðsins (ESB) 2019/1020 

frá 20. júní 2019 (Stjtíð. ESB L 169, 25.6.2019, bls. 1).“ 



 

 

2. gr. 

Texti reglugerðar (ESB) 2021/1020 og framkvæmdarreglugerða (ESB) 

2021/1121 og (ESB) 2022/1267, sem verður birtur í EES-viðbæti við Stjórnar-

tíðindi Evrópusambandsins, er gildur á íslensku og norsku. 

3. gr. 

Ákvörðun þessi öðlast gildi 9. desember 2023, að því tilskildu að allar tilkynn-

ingar samkvæmt 1. mgr. 103. gr. EES-samningsins hafi farið fram (). 

4. gr. 

Ákvörðun þessi skal birt í EES-deild Stjórnartíðinda Evrópusambandsins og 

EES-viðbæti við þau. 

Gjört í Brussel 8. desember 2023. 

Fyrir hönd sameiginlegu EES-nefndarinnar 

Pascal Schafhauser 

formaður 

 

  

() Stjórnskipuleg skilyrði gefin til kynna. 


